
				এই পাতাটির মুদ্রণ সংশোধন করা প্রয়োজন। 
৮১
কাশীধামে স্বামী বিবেকানন্দ
৮১


কাশীধামে স্বামী বিবেকানন্দ
একব্যক্তি উল্লসিত ও আগ্রহ প্রকাশ করিয়া সতৃষ্ণনয়নে
স্বামিজীর দিকে চাহিতে লাগিলেন। পাছে লােকটি অপ্রতিভ
হয় এইজন্য বিপরীত দিকে মুখ ফিরাইয়া প্রশ্নটি এবং সেই
ব্যক্তির গৃহ, গৃহস্থিত দ্রব্যাদি, গৃহাভ্যন্তরে কে কোথায়
বসিয়া আছেন, এবং সেই গৃহাভ্যন্তরে বসিয়া কে কি কথা
বলিতেছেন, স্বামিজী লেকচার-গৃহে দাড়াইয়া সমস্ত বিষয়
পুঙ্খানুপুঙ্খরূপে বলিতে লাগিলেন। ব্যক্তিটি আশ্চর্য
কিংকর্তব্যবিমূঢ় হইযা পড়িল। কি অবাককাণ্ড। কি আশ্চর্যের
বিষয় ! কোথায়, কোন্ পাড়ায, কোন্ গৃহের মধ্যে, কে
কোথায় বসিয়া আছে, স্বামিজী তাহা স্পষ্ট দেখিতেছেন এবং
সকলেরই প্রশ্নের যথাযথ উত্তর বলিতেছেন। এইরূপে ক্রমে
ক্রমে ছ্যটি বা আটটি ব্যক্তির মনোগত ভাব ও তাহাদের
আবাসগৃহ এবং তাঁহাদের সংক্রান্ত যাবতীয় ব্যাপার সমস্তই
বলিতে লাগিলেন। শ্রোতৃবৃন্দেরা সকলেই ভীত, এস্ত
অতীব আশ্চর্যান্বিত হইয়া উঠিল।
তাহারা সকলেই খৃষ্টান। তাহারা ভাবিল, ভারতবর্ষ হইতে
এ কি এক সিদ্ধপুরুষ আসিয়াছেন। শুনিয়াছি যীশুর এরূপ
শক্তি ছিল। এ আবার কি নূতন ব্যাপার চোখে দেখিতেছি।
যিনি সেখানে স্বয়ং উপস্থিত ছিলেন তাঁহার নিকট শুনিয়া
এই বিষয়টি এখানে উল্লেখ করিতেছি।
সকলে একটু শান্ত হইলে স্বামিজী ধীরে ধীরে তাহাদিগকে
বুঝাইতে লাগিলেন যে, মন উচ্চস্তরে উঠিলে মাংসপিণ্ডের

